
Son ascì l'exempio tûtti

Da virtù perchè son mûtti

Perchè lö no fan a spia

Mai ne-a mæxima famiggia

Quante votte se gh'amïa

Ciù a mammà, che a serva, o a figgia,

E no dixan a-o pappà,

C[']o se cöre a pëtenâ

De sprescion tûtte e mattin,

Tûtte e sëte, i vasettin

Che a moggê a ghe mette in notta

Sotto o nomme de carotta

De savoî, de pan, de vin,

E no contan tûtt'e öe

Che consûmma e so scignöe

Lì davanti a pëtenâse,

A vestîse, a despûggiâse.



Mi se penso a stì pappæ

Pövei ommi inverdûghæ

Vestii d'angeo coscì ben,

Oh che pæsta che me ven

Quande dixan – oh a mæ Din,

Mi no fasso anzi per dî,

Ma a travaggia dä mattin

